
Uunga siunnersuut: Akileraaruserinermik ingerlatsineq pillugu Inatsisartut inatsisaata
allanngortinnissaa pillugu Inatsisartut inatsisaat
(Aningaasagarnermut Akileraartarnermullu Naalakkersuisoq)

Saqqummiussissut

Siullermeernegarnera

Naalakkersuisut sinnerlugit matumuuna akileraaruserinermik ingerlatsineq pillugu Inatsisartut
inatsisaata allanngortinnissaa pillugu Inatsisartut inatsisissaattut siunnersuut
sagqummiutissavara.

Siunnersuutiginegarpoq, kalaallit suliffeqarfii pisussaaffilernegassasut nunani allani
suliffeqarfiit, sulisorisanik atukkiussinernut isumaqatigiissutegarfigisimasat aqqi aamma
suliffeqarfiup nalunaarsornegarnermut normui pillugit paasissutissiinissamut.

Sulisorisanik atukkiussineq naalisarlugu tassaavoq, kalaallit suliffeqarfiisa suliassanik
naammassinninnissamut nunanit allanit sulisunik attartorneri. Sulisorisanik atukkiussinermi
akissarsiarinegartut Kalaallit Nunaannut akileraarutaasussaapput, nunatsinniinnerup
aallartinneranit.

Akileraartarnermut Aqutsisoqarfiup ilaatigut sanaartorfinnik nakkutilliinermut atatillugu
paasisimavaa, sulisut nunani allaneersut- sulisorisanik atukkiussinermi pissutsit malillugit
atorfeqgartinneqartut - akileraarutinik akiliineq pillugu malittarisassanik malinnissimanngitsut.

Pisuni tamakkunani pissutsit iluarsineqassappata, suliffeqarfinnut, akileraarutinik eqgortunik
unerartitsisimanngitsunut piumasagaateqartogassaaq, soorlu aamma sulisunut pinegartunut
piffissami pinegartumi, akileraarutitigut naatsorsuutinik nagqiisogassasoq.

Neriuutaavoq Akileraartarnermut Aqutsisogarfik paasissutissanik nutaanik pissarsinermigut,
ilaatigut kukkunerpassuit pinngitsoorsinnaagai kiisalu suliassagarfimmi Akileraartarnermut
Aqutsisogarfiup nakkutilliineranut atatillugu paasissutissat nalegarluarsinnaasut.

Sulisut nunani allaneersut nakkutiginegarnerisa tapersersorneratigut
gulakkeernegarsinnaavoq, akileraartussaatitaanermut malittarisassat atagginegarnissaat,
tamannalu naalakkersuisooqgatigiinnissamut isumagatigiissummi anguniakkap, sulisut nunani
allaneersut ullormi siullermiilli Kalaallit Nunaanniinnerminniit akileraarutinik akiliisarnissaat
pillugu piviusunngortitsegataassalluni.

Ullumikkut qujanartumik sulisut amerlapput aamma aningaasagarnikkut pissutsit pitsaallutik.
Piffissani aningaasagarnikkut appariarfiusuni aamma suliffissanik pilernguffiusunik,

sulisussanik akikinnerusunik akissarsiagartitsineq aamma akileraartarnermik
saneqqussiinnarneq piunerulersarpog. Siunnersuut una pisartunut taamaattunut
akiuiniarnermut alloriarnertut annikinnerusutut pisariagartutulli isiginegarsinnaavog.
Siunissamili annertunerusumik iliuuseqarnissaq pisariagalersinnaavoq. Maannamulli
Naalakkersuisut pisut takoggaassavaat, kiisalu suliffeqarnermi ineriartorneq nakkutigissavaat.

Taamatut naatsumik ogaaseqgarlunga siunnersuut Inatsisartuni suliassanngortippara.



